
Woooooooooooooo!! Shhhhhhhhhhhhhhh! X 2 

 

Chorus: 

A dominie at oor schuill, oor schuill, oor schuill 

A dominie at oor schuill is feartin aw the bairns 

(Repeat chorus) 

 

1. She’s goat hurcheon teeth an her een are reid 
If ye keek at her then she’ll hack aff yer heid 

Her scruffy, screamin flittermoose will sook yer bleed 

Doon at oor schuill, doon at oor schuill 

She’s goat slimey, sliddery, snakey hair 

Her manky, mingin, zombie breath pollutes the air 

An maks the cuddies bowk at the Copshawholm Fair 

Bleugh! Yeuch!, Bleugh! Yeuch! 

 

(Chorus2) 

A dominie at oor schuill, oor schuill, oor schuill 

A dominie at oor schuill is feartin aw the bairns 

An the janitor at oor schuill, oor schuill, oor schuill 

The janitor at oor schuill is feartin a the weans 

 

2. He’s goat wickit, fiery, scabby een 
If ye gawk at him then he’ll mak ye scream 

Yer meikle fernietickles will aw turn green 

Doon at oor schuill, doon at oor schuill 

There’s a tumshie wart in the middle o his broo 

He’s a glowerin tattiebogle screechin “Shoo, bairns, shoo!” 

He gorbles brocks an bubblyjocks an gollups Irn Bru 

Glug glug, mmm mmmm, glug, glug mmm  mmmm 

 

Chorus 3  

The janitor at oor schuill, oor schuill, oor schuill 

The janitor at oor schuill is feartin a the weans 

A dominie at oor schuill, oor schuill, oor schuill 

A dominie at oor schuill is feartin aw the bairns 

 
 


